
 
 

Imlitir 0045/2011 
 

Chuig:   Boird Bhainistíochta Bhunscoileanna, Mheánscoileanna, 
Phobalscoileanna agus Scoileanna Cuimsitheacha  

 
                   

Tréimhse Íosta Fógra do Dhul Ar Scor 
 
1. Tá fógra tugtha ag an Roinn Caiteachais Phoiblí agus Athchóirithe go bhfuil tréimhse 

íosta fógra trí mhí do dhul ar scor á thabhairt isteach don tSeirbhís Phoiblí. Tá tréimhse 
fógra den chineál seo caighdeánach cheana féin i neart réimsí d’earnáil an oideachais. 
Leanann an imlitir seo ar an tréimhse fógra an síneadh ar an ‘Tréimhse Chairde’ go dtí an 
29 Feabhra 2012 i.e. an tréimhse nuair nach mbíonn aon tionchar ag na laghdaithe pá a 
tugadh isteach faoin Acht um Bearta Airgeadais Éigeandála ar mhaithe le Leas an 
Phobail (Uimh. 2)2009 ar ríomh phinsean na seirbhíse poiblí. Mar sin baineann an imlitir 
seo ach go háirithe le foireann atá ina mbaill de scéim pinsean gairme de chuid na 
seirbhíse poiblí.  

 
2. Meastar go bhféadfaí ardú mór a bheith ann i líon na ndaoine ag dul ar scor ag druidim le 

deireadh na ‘Tréimhse Chairde’. D’fhonn seirbhísí a chosaint tá sé fíor-riachtanach go 
mbeidh eolas ag bainistíocht scoile ar líon na ndaoine ag dul ar scor chun cuidiú leo an 
tionchar a d’fhéadfadh a bheith ag líon mór de dhaoine ag fágáil ar leas agus riachtanais 
scoláirí a mheas. Mar sin, tá iallach orainn faoi théarmaí an Mheabhráin Tuisceana leis an 
AE/BCE/CAI (EU/ECB/IMF) tuairiscí ráithe a dhéanamh chuig ár gcomhpháirtithe 
seachtracha ar an dul chun cinn atá á dhéanamh maidir le laghduithe in uimhreacha na 
seirbhíse poiblí. Beidh eolas níos fearr - agus níos luaithe - ar dhul ar scor atá beartaithe 
ina chuid tábhachtach den riachtanas tuairiscithe seo. 

 
3. Ba chóir duit a rá leis a bhfoireann ar fad i do scoil (atá ina mbaill de scéim pinsean 

gairme) a bhfuil sé i gceist acu dul ar scor ar an 29 Feabhra 2012 nó roimhe sin, 
nach mór dóibh, ón 11 Iúil 2011, fógra 3 mhí fhéilire a thabhairt maidir leis an dáta 
scoir.   

 
4. Cé gur 3 mhí fhéilire an tréimhse íosta fógra, ba chóir do bhainistíocht na scoile 

comhoibriú na foirne a fháil chun an fógra is luaithe agus is féidir a thabhairt maidir lena 
rún dul ar scor chun cuidiú le pleanáil acmhainní agus amchlárú. 

 
5. Ní mór don fhoireann scoile ar fad a mbíonn a bpinsin á riaradh ag an Roinn Oideachais 

agus Scileanna, fógra a thabhairt d’Aonad na bPinsean sa Roinn trí iarratas comhlánaithe 
ar scor a chur isteach 3 mhí fhéilire roimh an dáta scoir. Tá na foirmeacha cuí ar fáil ach 
iad a iarraidh ó Aonad na bPinsean. 

 
 



Mar achoimre: 
1. Ní mór foirm iarratais ar scor chomhlánaithe a chuir faoi bhráid na Roinne 

Oideachais agus Scileanna ar a laghad 3 mhí roimh an lá seirbhíse deiridh. 
2. Ní mór an fógra scoir a bheith gan choinníoll.  
3. Ní mór an lá seirbhíse deiridh a bheith luaite go soiléir. 
4. Ní féidir fógra a tharraingt siar ar an lá atá luaite mar lá seirbhíse deiridh nó ina 

dhiaidh sin. 
 

Má tá comhaltaí foirne ag dul ar scor laistigh de 3 mhí fhéilire ón 11 Iúil 2011, ba chóir 
an méid fógra agus is féidir a thabhairt, d’fhonn leibhéil seirbhíse a chosaint. Aithnítear 
nach mbeidh na comhaltaí foirne seo in ann an fógra iomlán 3 mhí a thabhairt.    

 
6. Foireann a bhfuil fógra scoir curtha isteach acu cheana féin  

Nuair atá foirm iarratais chomhlánaithe curtha isteach chuig, agus aitheanta ag, 
Aonad na bPinsean sa Roinn Oideachais agus Scileanna ag dáta na himlitreach seo, 
ní gá don duine atá ag dul ar scor aon ghníomh sa bhreis a dhéanamh.  
 

7. Teip ar an bhfógra riachtanach a thabhairt 
Ba chóir a rá leis an bhfoireann go bhféadfaí moill a bheith ar leasa pinsin agus 
íocaíochtaí eile atá dlite, má theipeann orthu an fógra riachtanach a thabhairt. 

 
8. Dul ar scor i ndiaidh an 29 Feabhra 2012 
 

Tá tréimhse fógra trí mhí á thabhairt isteach don tSeirbhís Phoiblí mar bheart sealadach 
chun cuidiú le fostóirí bainistiú a dhéanamh ar líon an-mhór de dhaoine ag dul ar scor, 
b’fhéidir. 

  
Tá sé ráite ag an Roinn Caiteachais Phoiblí agus Athchóirithe go n-eiseofar tuilleadh 
treoracha maidir le riachtanais fógartha do dhaoine a bheidh ag dul ar scor i ndiaidh 
Feabhra 2012. 

 
9. Scaipeadh 

Ba chóir an Imlitir seo a chur in iúl dos na fostaithe inphinsin ar fad atá sa seirbhís faoi 
láthair leis an scoil (agus fostaithe ar saoire mháithreachais, sos gairme nó aon chineál 
saoire neamhláithreachta cheadaithe san áireamh). Cuimsíonn fostaithe inphinsin 
múinteoirí, cúntóirí riachtanas speisialta agus fostaithe áirithe eile atá ina mbaill de scéim 
pinsean seirbhíse poiblí. 

 
Is féidir an imlitir se a fháil ar shuíomh gréasáin na Roinne faoi 
http://www.education.ie. 

 
Ba chóir gach fiosrú maidir leis an imlitir seo a chur le r-phost chuig: 
Pensions@education.gov.ie

 
 

___________  
Anne Killian 
Príomhoifigeach 
Aonad na bPinsean 
 
11 Iúil 2011 

